
Admisyon Matènèl 2016 

Konsèy pou Fanmi  

Tout fanmi ki gen timoun ki fèt an 2011 ta dwe aplike pou kindergarten ant 7 desanm ak 15 janvye. 

Paegzanp elèv ki gen andikap, timoun ki nan pre-k kounye a ak elèv k ap aprann lang anglè English 

Language Learners(ELL).  

Si w abite nan yon lekòl ki pou sektè pa w la ki gen yon lis datant pou kindergarten, ou ka gen kèk kesyon 

sou pwosesis sa a. Pou konnen  zoned school ou a, ale sou www.nyc.gov/schoolsearch oswa rele 311. 

Kòman yo ofri plas yo? Kiyès yo mete sou lis datant?   

Lekòl yo fè òf dapre priyorite pou admisyon. Elèv ki nan yon zoned school ki gen yon fanmi ki pral nan 

klas 1ye-5yèm ane ann otòn pwochen tonbe nan premye gwoup priyorite a. Apre yo fin pran fanmi, 

pwochen gwoup priyorite a se tout lòt elèv ki nan zoned school la. Si pa gen ase plas pou tout moun nan 

gwoup la, ap gen yon lotri pou konnen ki elèv y ap chwazi pou admisyon. Rès elèv yo ap rete sou lis 

datant lan. 

Kòman lis datant lan mache? 

Yo mete tout elèv otomatikman sou lis datant pou lekòl yo te bay pi gwo priyorite pase òf yo fè a. Yo fè 

lis datant lan dapre menm kritè admisyon ak òf yo. Si w sou lis datant lan pou zoned school ou a, plas ou 

sou lis datant lan fèt paaza pami lòt elèv sektè ki sou lis datant lan. Zoned school ou a gen yon lis datant 

ki fiks ke yo ka itilize pou fè òf pou nenpòt plas ki vin disponib ant mitan mas ak mitan mitan oktòb. Ou 

lib pou kontakte lekòl la pou jwenn enfòmasyon sou ki lis datant pitit ou a ye. Elèv ki abite nan sektè 

lekòl la ki rive apre premye delè aplikasyon an y ap ajoute yo nan fen lis datant zoned school la. 

Ki kote y ap ofri pitit mwen an yon plas si li pa jwenn plas nan zoned school li a? 

Y ap ofri pitit ou a yon plas nan yon lòt lekòl ou te mete sou aplikasyon w lan OSWA  nan yon lòt lekòl ki 

nan distri kote w abite a. Nou ankouraje w chèche lòt lekòl, patikilyèman lekòl ki nan distri w la, ke w ta 

renmen pitit ou a ale. Anyè Kindergarten lan se yon bon resous pou sa—ou ka jwen plan yo, yon lis lekòl 

ki aksepte elèv ki pa abite nan zòn lekòl la ak lòt done sou chak pwogram nan liv la. Ou ta dwe konsidere 

patikilyèman lekòl ki te ka aksepte elèv ki pa t abite nan sektè lekòl la ane pase, piske yo gen plis chans 

pou gen plas pou pran timoun ki soti lòt kote ane sa a. Si nou pa ka ofri w yonn nan lòt chwa ou te mete 

sou aplikasyon an—oswa si w pa t mete okenn lòt chwa sou aplikasyon an—n ap jwenn yon plas pou 

pitit ou a nan yon lekòl ki nan distri w la.   

Kòman nou ta dwe klase lekòl yo sou aplikasyon kindergarten lan? 

Ou ta dwe klase lekòl yo dapre lòd ou pito yo. Kote ou mete yon lekòl  sou aplikasyon an pa afekte 

priyorite w pou lekòl la. Paegzanp, si w prefere yon lekòl ki pa nan sektè ou abite a olye yon zoned 

school, ou ta dwe mete l anpremye. Si w pa ka ofri w yon plas nan lekòl ou chwazi anpremye a, ou 

toujou gen priyorite pou ale nan zoned school ou a epi li pa p yon pwoblèm lè w konpare w ak lòt fanmi 

ki nan gwoup priyorite w la ki te klase l anpremye. 

